
Nr. öl. 94 9. febrúar 1968. 

REGLUGERÐ 

um fasteignaskatt í Patrekshreppi. 

Fasteignaskatt í Patrekshreppi skal innheimta með 100% álagi eins og hann 

er ákveðinn í 3. gr. laga nr. 51 10. júní 1964. 

Reglugerð þessi staðfestist hér með samkvæmt lögum nr. öl 10. júní 1964, 
5. gr. sbr. 3. gr., til þess að öðlast gildi þegar í stað og birtist til eftirbreytni öllum 
þeim, sem hlut eiga að máli. 

Félagsmálaráðuneytið, 9. febrúar 1968. 

Magnús Jónsson. 

Hjálmar Vilhjálmsson. 

Nr. 52. 10. febrúar 1968. 

REGLUR 

um úthlutun lána og styrkja til íslenzkra námsmanna skv. lögum nr. 7/1967, 

um námslán og námsstyrki. 

1. gr. 
Námsaðstoð má veita Íslenzkum námsmönnum til náms við Háskóla Íslands. 

erlenda háskóla og tækniskóla, svo og aðrar hliðstæðar erlendar kennslustofnanir 
samkvæmt mati stjórnar lánasjóðs íslenzkra námsmanna. 

2. gr. 
Námsaðstoð er því aðeins veitt, að nám sé hafið, þegar úthlutun fer fram. 

3. gr. 
Námsaðstoð er að jafnaði ekki veitt, nema eðlilegur námstími sé minnst tvö ár. 

4. gr. 
Enginn námsmaður getur fengið námsaðstoð oftar en svarar til eðlilegs ára- 

fjölda í viðkomandi námsgrein og einstökum hlutum hennar. Ekki skal veita 

námsaðstoð, nema um eðlilega framvindu námsins sé að ræða. Námsmaður, sem 

fer hraðar yfir, getur notið bess í námsaðstoð. 

5. gr. 
Við ákvörðun lánsfjárhæða til umsækjenda skal hverju sinni höfð hliðsjón af 

námskostnaði á viðkomandi dvalarstað. 

6. gr. 
Umsækjendum ber að útfylla sérstök umsóknareyðublöð frá lánasjóðum, og 

önnur þau gögn, sem stjórn lánasjóðsins lætur fylgja þeim. Gögnum þessum ber 
að skila fyrir tilskilinn tíma, sem auglýstur skal í Lögbirtingablaði, dagblöðum og 

Ríkisútvarpi.


